
   Атăл ен — ман ен, Чăваш ен — ман кил,

Сывă-и, ял-йыш, ытарми пускил?

Паллама та çук чăн сире паян, —

Çамрăк йыш хушса ӳснĕ эс пуян.



Ыр ял-йыш, салам, ыр пускил, салам,

Умăрта тăрса пуçăма таям.

Аллăмра — курка, куркара — сăра,

Пуç таяр, тăван, çăкăр-тăвара.



Çĕнĕ кас, урам, çӳллĕ чул çуртсем,

Тавралла-тавра — куç тулли илем.

Ташлаттар, кĕсле, юрлаттар, гитар —

Аслă ял вăййи çĕмĕрлет хастар.



Ал тунисенче — ал сехет çути,

Карăш пек автать пушмакки-атти.

Ятлă яшăмсем, чăн пике-хĕрсем,

Чăн, сире курсан савăнать чĕрем.

  